
«Inflexio-puntu bat izango da ‘Sua’
ikuskizuna dantza taldearentzat»
TOLOSA  Ibarrako dantza taldeak bihar estreinatuko du
emanaldi berria, Leidor aretoan, 19:30etik aurrera

DANTZA TALDEA  Puntu honetara iristea ez dela erraza
izan diote, «baina zailena bertan mantentzea da» 4-5

GIRO POLITA MUSIKA
ESKOLAREN JAIALDIAN
AMEZKETA  Jende ugari izan zen atzo musika eskolaren aldeko 
jaiean; jakiak dastatu zituzten, eta musika ere eskaini zuten 7

Herritar ugari bildu ziren Altuna Anaiak pilotalekuan, atzo arratsaldean. N. URBIZU

Atzo egin zuten bilera Herria kantuz ekimenaren bultzatzaileek. I. GARCIA

Billabonatarrak
kantuarekin biltzea
dute helburu 6

›› HERRIKO ABESBATZEN EGUNA BIHAR
11. Txintxarri Eguna ospatuko dute bihar Alegian; Txintxarri Txiki eta Txintxarri abesbatzek abestuko dute › 7

VI.URTEA 1.560.ZENBAKIA
ESKUALDEKO EGUNKARIA

Oria merkatarien elkarteak
Zubimuxu zubia autoentzat
irekitzea eskatzen du
VILLABONA  Hainbat goizetan herriko plazan autoak aparkatu 
ahal izatea ere eskatu dute, eta firmak biltzen ari dira horretarako 6



Egutegiko argazkilariak atzo, sari banaketan. I. TERRADILLOS

2009ko
egutegirako
argazkirik onena,
Idoia Zabaletarena
Gizartea›› Egin duen «urte
osoko jaien proiekzioa»
baloratu du epaimahaiak;
atzo egin zuten sari
banaketa irabazleekin.

ERREDAKZIOA

Jaien harira ekitaldi ugari antolatu
dituzte aurten Tolosan. Horixe
zen, hain zuzen, Udalaren 2009ko
egutegirako Tolosagasak eta 
Tolargik proposatu zuten gaia,
jaiena. 

Epaimahaiaren ebazpenaren
arabera, Idoia Zabaletaren Dan-
tzariak Santa Maria plazanargaz-
kia izan da guztietan onena. Bere-
ziki «bere lan orokorra» baloratu
dute, izan ere, «urte osoko jaien
proiekzioa» egin du. Berarentzat
saria ez da makala, gasaren eta ar-
giaren faktura dohain izango baitu
urtebetez. Halaber, Udalaren egu-
tegi ofizialaren azalean joango da
bere argazkia. Gainera, datorren
urtean epaimahai bezala ariko da.

Hain zuzen ere, atzo jaso zuen

argazkilariak bere saria Tolosaga-
sa eta Tolargiko arduradunen es-
kutik, udaletxeko areto nagusian
izan zen sari banaketan. Bertan
izan ziren, halaber, egutegia osatu-
ko duten argazkien gainontzeko
irababazleak. 

7.000 ale kalean
Erantzun zabala izan zuen deial-
diak eta orotara, 55 argazkilarik
aurkeztu dute euren lana, eta guz-
tira 1.042 argazki bildu ditu epai-
mahaiak. 7.000 egutegi kaleratu
ditu Udalak, iaz baino 1.000 ale
gehiago. Ikastetxetan doan bana-
tuko dituzte eta herritarrentzat
Zerkausian postu bat jarriko dute-
azaroaren 18tik 22ra.

Idoia Zabaletarekin batera, bes-
te hamaika irabazle ere izan dira,
urteko hamabi hilabete bakoitzari
dagozkien argazkiekin. Hauetako
seik gasaren faktura izango dute
doan urtebetez; beste seirek, be-
rriz, argiarena. Guztira 6.524 euro
banatuko dituzte saritan.

Hauek dira, hain zuzen, argaz-
kiirabazleen izenak: Josetxo Ga-

barain, Mikel Uranga, Simon Arri-
gain, Jose Maria Arrigain, Txaro
Puras, Javier Ortiz, Miren Atxaga,
Jose Antonio Abaigar, Felix Aies-
taran, Asier Romo eta Laida Arto-
la. Argazki bakoitzaren alboan jai
giroko abesti bat jarri dute egute-
gian.

Guztiak «gustura» azaldu ziren
lortutako sariarekin eta datorren
urterako dagoeneko prest dute ar-
gazki makina datorren urterako.
Tolosagasak eta Tolargik 2010era-
ko aukeratu duen gaia, berriz, Eus-
kara eta euskal kultura Tolosan
izango da.

uUrteurrenak 

II. urteurrena 

AITOR 
ARRONDO ANDUAGA 

Zure gurasoek eta arrebak 
ez zaituzte inoiz ahaztuko. 

ORMAIZTEGI
2008 
azaroaren 15a

Meza BIHAR, IGANDEA, Lierniko ermitan
izango da, 13:00etan. 

III. urteurrena

JOXEPA AMUNDARAIN 
TOLOSA

Hosto bat, hosto bi, 
orbela bide goxoaren irudi.

Pausu bat, pausu bi,
zure harrastoan guk lasai segi.

Bere familiak

AMEZKETA
2008ko azaroaren
15a

Haren aldeko meza, BIHAR, 11:30ean, izango da Amezke-
tako San Bartolome parrokian. Aldez aurretik mila esker.

«Aurtengo gaia asko landu dut»
IDOIA ZABALETA › 2009ko egutegiko irabazlea

Gizartea ›› Aurtengo
irabazlea denez, hurrengo
urtean epaimahaiko kide
izango da; «ardura
handiagoa izango dut», dio.

I. TERRADILLOS

Gustuko du Idoia Zabaletak (Iba-
rra, 1968) argazkilaritza, eta maiz
ateratzen da kalera, argazki kama-
ra hartuta, ekitaldi bereziren bat
dagoenean. Tolargik eta Tolosaga-
sak egiten duten egutegirako ar-

gazki lehiaketako irabazlea izan
da, eta oso pozik dagoela dio.
Espero al zenuen aurtengo lehia-
keta irabaztea?
Ez nuen espero. Ez da lehendabi-
ziko aldi aurkezten naizena, eta
pasa den urtean, esaterako, hilbete
batean ni izan nintzen irabazlea.
Aurten ere, agian hilebete batera-
ko aukeratuko nindutela espero
nuen, baina egutegiko irabazlea
izatea ez nuen espero. Oso gustura
nago.
Epaimahaiak zure lan osoa hartu
du kontuan, urte osoko jaien

proiekzioa egin baituzu. Beraz, ez
duzu lan makala egin.
Egia esan, asko landu dut aurtengo
gaia. Nik, berez, argazki asko atera-
tzeko ohitura dut, baina aurten,
festa askotan izan naiz argazkiak
ateratzen: Iurramendi auzoko
jaiak, San Joan jaiak, Kalderero-
ak.... Horretaz gain, ikastolako
jaiak edota Udaberri dantza talde-
aren emanaldietan ere argazki
ugari atera ditut. Nire senarra dan-
tzaria da, eta hori dela-eta dantza
emanaldien argazki asko egiten di-
tut.

Egutegiko irabazlea izan zara, eta
urriko argazki ere zurea da. Zer
moduzko maila egon dela uste
duzu?
Maila ona izan da, baina agian par-
te-hartzaile gehiago espero ni-
tuen. Izan ere, aurtengo gaia oso
zabala eta erraza zen. Hurrengo
urteko gaia, hau da, euskara eta
euskal kultura, agian konplikatua-
goa da.
Hurrengo urtean, ordea, ezingo
duzu aurkeztu.
Hala da. Epaimahaiko kide izango
da naiz, beraz, ardura handiagoa
izango dut.
Noiztik datorkizu argazkilaritza-
rako zaletasuna?
Betidanik gustatu izan zaidan zer-
bait da, eta urteak aurrera doazen
heinean, geroz eta gehiago gusta-
tzen zait gainera.I. T.

›› IRABAZLEAK

]Azala. Idoia Zabaleta, 
Dantzariak Santa Maria plazan.
]Urtarrila.Josetxo Gabarain,
Inauteri kontzertua.
]Otsaila.Mikel Uranga,
Inauteriak.
]Martxoa.Simon Arrigain, 
Plaza Zarra.
]Apirila.Jose Maria Arrigain, 
Korpus Jaia.
]Maiatza.Txaro Puras, 
San Juan prozesioa.
]Ekaina.Javier Ortiz, 
Eskopeteroak.

]Uztaila.Miren Atxaga, 
Dantzaldia.
]Abuztua.Jose Antonio Abaigar,
Erraldoiak.
] Iraila.Felix Aiestaran, 
Dantzari Txikien poza
]Urria.Idoia Zabaleta, 
Udaberri 50. urteurrena Plaza 
Berrian.
]Azaroa.Asier Romo, 
Koloreak hegan.
]Abendua.
Laida Artola, 
Gabonak Napar zubian.



Villabonan, Zubietaren aurka jokatu zuten finalaurrekoa; hau irabazi ondoren sailkatu ziren finalerako. IYUYA URRUTIA

Endika Abrileko finala bihar
goizean jokatuko dute   
Villabona ›› Oiartzunen
izango da errebote
txapelketako finala; 
Behar-Zanakoak han
izango dira lehian.

ERREDAKZIOA

Endika Abril Errebote Txapelke-
tako finala jokatuko dute bihar Vi-
llabonako Behar-Zana elkarteko-
ek. Igor Alejo, Jon Alejo, Serjio
Sanchez, Xabier Aierza eta Xabier
Mitxelenak Donibane Lohizune-
ko Luzaz Gazteko pilotariak izan-
go dituzte aurrez aurre. 11:00etan
hasiko dira norgehiagokak eta
Oiartzunen izango dira.

Finalerdietan, Zubietakoei
urriaren 26an irabazi ostean sail-

katu ziren finalerako. Honek, ha-
siera batean azaroaren 2an izan
behar zuen, baina euri asko egin
zuenez, atzeratzea erabaki zuten.
Hala, aurreikuspenen arabera,
bihar jokatuko dute, eguraldi ona
iragarri baitute. 

Behar-Zanakoek partida zaila
izango dela uste dute. Dena den,
Igor Alejoren esanetan «txapelke-
ta bera nahiko xelebrea izan da, us-
tez errazak ziruditen partidetan
dezente borrokatu behar izan
dugu, eta zailak ziruditenetan be-
rriz, alderantzizkoa». Hori dela
eta, biharkoan ere gauza bera ger-
tatzea nahiko lukete, hau da, itxu-
raz gogorra izango den partida, ez
horrela izatea. 

Ligaxkan, Donibane Lohizune-
koen kontra jokatutako partidan

13-7 galdu zuten eskualdekoek.
Ongi hasi baziren ere, zazpigarren
tantotik aurrera, ihes egin zieten
aurkariek. Honenbestez, biharkoa
ez da erraza izango, Euskal Herri-
ko eta Frantziako txapelketako
irabazleak ere bai baitira iparral-
dekoak.

Dena den, Villabonakoek ahal
duten guztia emango dute biharko
norgehiagoka irabazteko. Orain
artean, bi aldiz irabazi dute Behar-
Zanakoek Endika Abril Txapelke-
ta. Baina ordutik urte asko igaro
dira. Duela hiru urte berriz, finale-
ra iristea lortu zuten, baina garai-
pena etxeratzea ez. Halaber, al-
biste oso ona izango litzateke es-
kualdeko zaleentzat, biharkoa ira-
baztea lortuko balukete bost erre-
bote jokalariek.

Etzi normaltasunera itzuliko da Zerkausia
TOLOSA ]Lanak amaitu ostean, etzi, berriro erabiltzeko moduan egongo da Zerkausia. Zen-
bati aldaketa egiten aritu dira aste honetan, inguru horretan. Besteak beste, lurra leundu
dute, itoginak konpondu dituzte eta zoruaren kolorea berreskuratzeko tratamendu berezi
bat eman diote. Izan ere, Udaleko hirigintza sailekoek azaldu dutenez, «duela hilabete ba-
tzuk, zorua irristakorra zela ikusita, aldaketa batzuk egin genituen, eta zoruak, aurretik zuen
kolorea galdu zuen». Hori dela eta, hau berreskuratzeko egin dituzte azken lanak. Zenbait
ukitu falta badira ere, etzirako prest egongo dela ziurtatu dute. E. EZEIZA

Jendetza Pirritx eta Porrotxen emanaldian
AMASA ]San Martin jaiak pixkanaka aurrera badoaz eta atzokoan festetako klasikoetako bat
izan zen ikusgai: Pirritx eta Porrotx pailazoen emanaldia. Aurtengoan Eskerrik asko ikuskizu-
narekin frontoia gainez bete zuten. Ehunka haur eta guraso zeuden pilotalekuan eta bitarte-
an Amasa autoz josita zegoen. Urtero bezala emanaldi arrakastatsua izan zen. Txokolatea
ere ez zen falta ondorenean. Gaurkorako hainbat ekitaldi daude: 12:00etan asto lasterketa,
14:00etan herri bazkaria, 17:30ean mus txapelketa, 22:30ean bertsolari jaialdia eta egunari
amaiera emateko dantzaldia Trikizio taldearekin. I. GARCIA

Santa Klaratik abiatuko
dira hilaren 27an, Iratxera
TOLOSA ]Harizpe jubilatu eta pen-
tsiodunen elkarteak irteera bat an-
tolatu du Iratxeko monastegira
(Lizarra). Bidaia hilaren 27an egin-
go dute. Txangora joan nahi dute-
nak Santa Klaran elkartuko dira
autobusa hartzeko. Irteera ordua
ez da aldatuko, aurretik hitzartuta-
koa da.

Babarrun jate herrikoirako
txartelak salgai daude
TOLOSA ]Babarrun Astearen bai-
tan, urtero bezala, herri bazkaria
izango da hilaren 23an, Gure Kaio-
la elkarteak antolatuta. Bazkarira-
ko txartelak elkartean bertan erosi
daitezke jada, 22 eurotan,
19:30etik 21:00etara. Baita Zer-
kausian ere, hilaren 23an,
10:00etatik aurrera.

L Laburrak

Nafarroara irteera antolatu
du Alpino Uzturrek biharko
TOLOSA ]Alpino Uzturre elkarteak
mendi irteera antolatu du biharko
Nafarroan, Urbasan hasi eta Go-
ñin bukatuz. Ibilbidea Baitza men-
ditik igaroko da. Sei ordu eta erdi-
koa izango da. Autobusaren irtee-
ra 08:00etan izango da Santa
Klaratik. Bazkideek 11 euro ordain-
du beharko dute eta gainontzeko-
ek, 13. Izen-ematea elkartean egin
daiteke (Gudari kalea, 5), 943 65
27 89 telefonoan edota alpinouz-
turre@hotmail posta elektroniko-
an.

Euskararen egunean 
BECera joateko autobusak
TOLOSA ]Euskararen eguna dela
eta, Kontseiluak, abenduaren
13an, BECen ekitaldi berezi bat an-
tolatu du. Ekimenarekin bat egi-
naz, hara joateko autobusak anto-
latu ditu Galtzaundi Euskara Tal-
deak. Autobusak 15:30ean
aterako dira Tolosako tren geltoki-
tik eta itzulera ekitaldia amaitzean
izango da. Izen ematea, Galtzaun-
diko egoitzan egin daiteke eta au-
tobusaren kostua 11 eurokoa izan-
go da. Bazkideentzat berriz, zortzi
eurokoa.

«‘Sua’ ikuskizuna inflexio-puntu bat
izango da dantza taldearentzat»
Kultura›› Bihar estreinatuko da Ibarrako Alurr
dantza taldearen ‘Sua’ ikuskizun berria, Leidor
aretoan, 19:30ean; ikusmin handia sortu du.

E Elkarrizketa ELI NOSELLAS ETA EDU MURUAMENDIARAZ › Alurr dantza taldeko arduraduna eta irakaslea eta koreografoa

IÑIGO TERRADILLOS

Suarekin hasi eta suarekin bukatu,
eta tartean jauntxoen dotorezia,
herritarren indarra, sorginen sen-
tsualitatea, emakume izaera...
Guztia dantzaren bitartez irudika-
tua. Alurr dantza taldearen Sua
ikuskizun berriari buruzko zertze-
lada batzuk besterik ez dira. Bihar
izango da lan osoaz gozatzeko au-
kera, Tolosako Leidor aretoan,
19:30etik aurrera egingo duten es-
treinaldian. Ikusmin handia sortu
du eskualdean eta eskualdetik
kanpo, espero baino gehiago agian,
eta horrek erantzukizun handia-
goa izatea esan nahi du egileentzat.
Eli Nosellas Alurr dantza taldeko
lehendakariak eta Edu Murua-
mendiaraz taldeko irakasleak,
ikuskizuna «inflexio-puntu» bat

orain arte bezala, joan egingo gara;
hori ez da aldatuko. Horretarako
daukagu dantza eskola, bere talde-
ekin eta ikuskizunekin. Gainera-
Sua ikuskizuna ezingo da leku
guztietara eraman. Alurr dantza
taldea Sua egingo dutenak dira, eta
besteak dantza eskolakoak. Ho-
rientzat, horrelako ikuskizunak
ikusita, taldera iristea izango da
motibazioa edo helburua.
Biharko ikuskizunaren ostean, ar-
dura handiagoa izango duzue
agian.
Edu Muruamendiaraz. Inflexio-
puntua izango dela esan dugu, eta
puntu horretara iristea ez da erra-
za, baina puntu horretan manten-
tzea da zailena. Hori da lortu behar
dena.
Eli Nosellas. Maila hori manten-
tzeko jende gazte ugari dator atze-
tik. Nagusiak dira bihar ariko diren
dantzari gehienak, baina badira
beste taldeetakoak ere, beraz, hor
ikusten da maila badagoela, eta
izango dela.
Edu Muruamendiaraz. Beti ere,
kontuan hartu behar da herriko
dantza talde bat dela, eta ez dantza
talde profesionala. Beraz, dantzari
handiak, txikiak, hobeak... deneta-
rik dago, herriko dantza taldeetan
izaten den bezala, denentzako bai-
ta irekia. 
Ikuskizun berri honetan pentsa-
tzen hasi zinetenean horrelako
ikusmina sortuko zuela uste al ze-
nuten?

Alurr dantza talde bat ikusiko due-
la uste dut. Aldaketa handia egon-
go da, dantzariak berdinak dira
edo berriak sartzen doaz, baina
ikuspegia aldatzen da. Dantza-
rientzat lehenengo ikuskizuna da,
lan handia egin dute lehenengo

unetik, eta badakite zer dagoen
guztiaren atzean, eta hori guztia
nabarituko da. Inflexio-puntua
izango da bihartik aurrera.
Beste Alurr bat izango da or-
duan?
Edu Muruamendiaraz. Ez beste
Alurr bat, baina kanpoko jendeak
beste ikuspegi, ikusmolde bat
izango du. Alurrek, hau da, dantza
taldeak, eskolak berdin jarraitzen
du, betiko emanaldiak hor egongo
dira. Ikuskizun berezi bat egiteko
apostua egin du taldeak eta hori
pauso garrantzitsua da.
Eli Nosellas. Herrietatik deitzen
digutenean dantza egitera joateko,

na asko kostata, lortu genuen. Zaz-
pi hilabete inguru behar izan geni-
tuen gidoia prestatzeko, eta musi-
kariekin egin genituen bilerak. Be-
raiek oso ilusionatuta zeuden,
baina kontua da musika instru-
mentu bakoitzarentzat konposatu
behar zela. T-klax taldeko kideek
egin behar zuten, baina azkenean
ezinezoa izan da, lan handiegia
zen. Orduan, ikuskizun honetan
zuzeneko musika ez erabiltzea
erabaki genuen, baina aurreran-
tzean erabiliko dugu, orain arte
egin bezala.
Ikuskizun guztiaren atzean zen-
bat jende dago?
Eli Nosellas. Denera 18 dantzari
izango dira taula gainean ariko di-
renak.
Edu Muruamendiaraz. Baina ho-
riez gain, jende pila bat dago lan
handia egin duena: Eli, Iñaki,
Eguzki, jantziak egin dituen jen-
dea, gurasoak... Azken finean esze-
natokian 18 dantzari ikusiko dira,
baina atzean jende ugari egon da,
eta guztien lanarengatik izan da
posible hau egitea. Azpimarratze-
koa da herriko dantza talde bat
dela, ez dantza talde profesional
bat, eta sekulako lana egin dute
emanaldi berezi bat prestatzeko. 
‘Sua’-k zertan aldatuko du Alurr?
Edu Muruamendiaraz. Beste pun-
tu bat eman diogu ikuskizunari, eta
jendeak bihartik aurrera beste

Edu Muruamendiaraz. Zaila izan
da. Koreografiak egin aurretik
dantzariek musika aukeratu zu-
ten. Ondoren, pertsonaien istorio-
aren arabera hasi ginen koreogra-
fiekin, pasa den urteko ekaina al-
dera. Urtebeteko epea edo genuen,
eta azken urtean entseguekin egon
gara, koreografia berriak direlako
guztiak bat izan ezik. Zuretzat San
Bartolome jaietan estreinatu ge-
nuen, baina hori ere moldatu egin
dugu ikuskizunaren barruan sar-
tzeko. Batzuk nik egin ditut eta
beste batzuk dantzariek, eta Kati-
xa Pereak beste bat egin du, garai-
kide puntua sartuz. Sorpresa txi-
kiak ere badaude, izan ere, esatera-
ko, Garazi Egigurenek ere parte
hartzen du, berak prestatutako ko-
reografia txiki batekin. Gimnasti-
ka erritmikoaren kasuan bezala,
nahasketa bereziak daude.
Eli Nosellas. Hasieran, musika zu-
zenean sartzeko asmoa ere bage-
nuen. Hiru orduko gidoia dantza-
rekin adieraztea zaila izan zen, bai-

izango dela Alurrentzat azaldu
dute.
Nola hasi zen lan hau guztia?
Eli Nosellas. Eneko Aritza film la-
burrean herriko jende ugarik har-
tu zuen parte, eta Leidorren egin
zuten aurkezpenak harrera oso
ona izan zuen. Orduan dantzare-
kin zerbait egiteko eskatu ziguten,
baina ezin izan genuen ezer pres-
tatu. Penarekin geratu ginen, eta
bigarren filma etorri zenean, ho-
nen aurkezpenean zerbait egitea
izan zen ideia, baina filma atzeratu
egin denez, ikuskizuna lehenago
etorri da. Zerbait desberdina, be-
rezia egin nahi genuen, taldeak ho-
rrela eskatzen zuen. Gidoia presta-
tu eta Eduri pasa genion.
Gidoi horrekin koreografiak pres-
tatzeko lana nolakoa izan da?

I. TERRADILLOS

4 IBARRALDEA TOLOSALDEKO ETA LEITZALDEKO HITZA
LARUNBATA, 2008KO AZAROAREN 15A 5IBARRALDEATOLOSALDEKO ETA LEITZALDEKO HITZA

LARUNBATA, 2008KO AZAROAREN 15A

Edu Muruamendiaraz. Egia esan,
ez. 
Eli Nosellas. Guk zerbait desberdi-
na egin nahi genuen, eta handi
bihurtu da.
Edu Muruamendiaraz. Taldea ez
dago ohituta horrelako gauzak egi-
tera. Herriko jende ugari sartu da
laguntzeko, lan egiteko gogo han-
diarekin, eta pixkanaka handituz
joan da proiektua.  
Eli Nosellas. Proiektu batean sar-
tzean ilusio handiarekin sartzen
zara, eta ez duzu inoiz jakiten no-
raino iritsiko den eta zer aterako
den. Orain, biharko saioa ikustea
geratzen da, nola geratu den  eta
jendeari gustatu zaion ikusteko.   
Ikuskizun berezi hau handi egin
den bezala, Alurr ere urte gutxi-
tan egin da handi.
Eli Nosellas. Edu hasi zenean ira-
kasle bezala, 13 ikasle hasi ziren, eta
egun 400 dira. Taldeko kideak
izan ziren Eduren izena eman zu-
tenak, eta, nolabait esateko, ilusioa
eta sua piztu zuen, eta pixkanaka
geroz eta jende gehiago joan zen
animatzen.
Edu Muruamendiaraz. Nire ka-
suan, dantzarako dudan ilusio hori
zabaltzen saiatu izan naiz beti. Bai-
na pertsona batek soilik ezin du tal-
de bat horrela indartu; inguruan
jende ugari daukat lan handia egi-
ten duena. Ni oso pozik sentitzen
naiz egiten dugunarekin, nire us-
tez dantzari behar duen garrantzia
ematen baitiogu.

Alurr herriko dantza talde
bat dela hartu behar da
kontuan, eta lan handia
dago guztiaren atzean

Puntu honetara iristea 
ez da erraza izan, baina
puntu hori mantentzea
izango da zailena



Mari Jose Irazusta eta Mari Karmen Iztueta, prentsaurrekoaren une batean. I. GARCIA

Zubimuxu autoentzat
irekitzea eskatzen dute 
Oria elkarteko merkatariek

Villabona ›› Herriko plazan
zenbait goizetan aparkatu
ahal izatea eskatzen dute
ere eta sinadurak biltzen 
ari dira horretarako.

IMANOL GARCIA

Villabonako Oria merkatarien el-
kartekoek Zubimuxu zubia auto-
entzako irekitzea eskatu du. Nora-
bide batean, Zizurkildik Villabo-
narantz, irekitzea eskatu dute,

autoentzako eta oinezkoentzako
bidea izateko.  Egun, Ugare auzo-
ko obrak direla-eta oinezkoentzat
bakarrik dago irekita zubi hori.
Merkatarien elkarteak dioenez,
«espero dugu zubia Gabonen au-
rretik irekita egotea, bestela gale-
rak suposatuko ditu».

Oria elkarteko Mari Karmen Iz-
tueta eta Mari Jose Irazusta eman
zuten eskariaren berri prentsau-
rrekoan. Villabonako zein Zizur-
kilgo udalekin harremanetan jarri
direla azaldu zuten. «Villabonako

Bilerara joandakoek Herria kantuz egitasmoan parte hartzeko deia zabaldu diete herritarrei. I. GARCIA

Herria kantuaren inguruan biltzea helburu
Villabona ›› Abenduaren
13an elkartuko dira euskal
abesti ezagunak kalez kale
kantatzeko asmoz; parte
hartzeko deia egin dute.

I. GARCIA

Hainbat herritarrek bultzatuta
Herria kantuz egitasmoa sortu be-
rri da Villabonan. Laguntzaile gisa
egitasmoan ere sartu dira Eresargi
Txiki Abesbatza, Loatzo Musika
Eskola, Eresargi Abesbatza, Oin-
kari Dantza Taldea eta Villabona-
ko Udala. Herenegun arratsaldean
bilera informatiboa egin zuten, le-
henengo ekitaldiaren nondik no-
rakoak esan eta erabakiak hartze-
ko. Hala, lehenengo ekitaldia
abenduaren 13an izango da, larun-
bata, eta arratsaldez elkartuko
dira. 

Berdura plazan izango da hi-
tzordua 18:00etan eta mokadutxo
bat hartu eta gero abiatuko dira
kantuan 19:00ak aldera. «Helbu-
rua ahalik eta jende gehiena biltzea
da eta abesten, giro onean, gustura
pasaztea», azaldu dute ekimena-

rri dute. Abenduaren 11n egingo
dute, osteguna, 20:00etan musika
eskolan. Bestalde, ahotsez gain
beste instrumentuak ere izango
dira ere. Biolina, gitarra eta esku-
soinuaren doinuek kantariei la-
gunduko die. Horrez gain, trikiti-

lariek lagunduko dute kalejira egite-
rakoan.

Gazte zein helduei zuzendutakoa
Herria kantuz eta bilerara joanda-
koen adinak horrela erakutsi zuen.
Herritarrei ekimen honetan parte
hartzeko deia zabaldu zuten. 

buruxkak elkartzen direnen arte-
an, gero abestiak kantatzerakoan
hitzak jarraitzeko. Abesti ezagu-
nak izan arren, guztiek ez dituzte
goitik behera ezagutzen hitzak eta
horregatik atera dituzte liburux-
kak. Entsegurako hitzordua ere ja-

ren bultzatzaileek. Izan ere, ideia
beste zenbait herritan egiten dena-
ren antzekoa da: euskal abestiak
kantatzea kalean zehar.

Horretarako liburuxka bat atera
dute 32 abesti ezagunekin. Aben-
duaren 13an banatuko dituzte li-

San Martin
jaietan, txerri
harrapaketa eta
txerrikumeen
zozketa gaurko 

Alkiza ›› Lau t’erdiko
Txapelketaren finalak eta mus
eta eskoba txapelketak,
eguneko beste bi ekitaldiak. 

ERREDAKZIOA

San Martin jaietan bete betean
daude Alkizan. Atzokoan San
Martin koplak abesten aritu zen
Amixuri abesbatza eta gaurkorako
txerria izango da protagonista.
17:00etan, txerri harrapaketa egin-
go dute eta ondoren txerrikumeen
zozketa egingo da. 19:00etan Lau
t'erdiko San Martin pilota txape-
ketako finalak jokatuko dira. Egu-
na amaitzeko, 22:00etan, mus eta
eskoba txapelketa azkarrak  egin-
go dituzte herriko bi tabernetan.
Izena Elizegi eta Ostatu tabernan
eman daiteke txapelketa hasi bai-
no ordu erdi lehenago arte.

Bihar ere izango dira ekitaldiak.
12:00etan II. Kamioi Gurpil Las-
terketa egingo dute. Izena emate-
ko zerrendak Elizegi eta Ostatu ta-
bernetan daude. 14:00etan herri
bazkaria egingo dute frontoian.
17:30ean toka txapelketa herrikoia
egigno dute helduentzat.

Bestalde, txerria hiltzeko tres-
neriarekin erakusketa dago zaba-
lik Kultur Etxean. Bihar izango da
azken eguna horretarako.

Udalak esan zigun idatzi bat egin-
go zuela zubia ireki ahal izateko,
baina Zizurkilgo Udaletik ezezkoa
jaso genuen», azaldu zuten. «Zi-
zurkilgo alkateak esan zigunez,
bertako merkatariei ondo etortzen
zitzaien egoera hau. Guk haiekin
hitz egin dugu eta esan digute hori
ez dela horrela», gaineratu dute
Oriako kideek.  

Villabonako merkatariak kez-
katuta daude ez baitute ikusten
Zubimuxu irekitzeko obrak Gabo-
nen aurretik bukatuko direnik.

«Hasieran esan ziguten Kilome-
troak pasa ondoren irekiko zute-
la», azaltzen dute Oriakoek. «On-
doren esan zuten bi  aste geroago
izango zela. Urriaren amaiera iritsi
da eta ez dute ireki zubia eta  dago-
eneko azaroaren erdian gaude eta
ikusten dugu oraindik asko falta
dela zubia irekitzeko beharrezko
diren lanak bukatzeko».

Villabonako zein Zizurkilgo
merkatarien artean sinadurak bil-
tzen ari dira zubia ahal den azka-
rren ireki ahal izateko.

Aparkalekuak plazan
Prentsarrekoan beste gai bat ere
jorratu zuten Oria elkartekoek.
Merkatariek eskaria egina dute
Udalean herriko plazan edo Erre-
bote plazan aparkatzen uzteko.
«Astelehenetan, asteazkenetan,
ostegunetan eta ostiraletan,
09:00etatik 14:00etara aparkatu
ahal izatea eskatzen dugu», azaldu
zuten Oria merkatarien elkarteko-
ek. «Asteartetan azoka dagoenez
ez dugu eskatzen, noski, eta arra-
tsaldetan eta asteburuetan ere ez,
jolasleku eta pilota partidak egite-
ko erabiltzen delako», esan zuten
prentsaurrekoan.

Oriakoek gaineratzen dutenez,
«ondo dago Txermingo aparkale-
kua egokitzea, baina ikusten dugu
erdigunean zerbait behar dela».
Eta azaltzen dutenez, «beste irten-
biderik ezean, irtenbidea plaza iza-
tea eskatzen dugu». Eskaera horri
bultzada emateko sinadurak bil-
tzen ari dira billabonatarren eta in-
guruko herritarren artean eta da-
goeneko «asko» jaso dituztela
azaldu dute.



11. Txintxarri Eguna bihar
Alegia ›› Mezan Txintxarri
abesbatzak abestuko du
eta ondoren, Txintxarri
Txikik eta Txintxarrik berak
kontzertua eskainiko dute.

ERREDAKZIOA

Bihar 11. Txintxarri Eguna ospatu-
ko dute Alegian. Txintxarri Eguna
urteroko hitzordu garrantzitsua
bilakatu da Txintxarri Abesbatza
Kultur Elkartearentzat eta zaleen-
tzat. Abesbatzan urteetan abesten
egon diren hildako abeslariei es-
kainitako jaia da. 

Kantu berriekin datoz aurten bi

koruak. 11:15ean elizan meza nagu-
sian abestuko dute helduen abes-
batzakoek. 

Ondoren, 12:15ean kontzertua
eskainiko dute Txintxarri Txiki
eta Txintxarri abesbatzakoek. Le-
henik, haur abesbatzak hiru kantu
eskainiko ditu, kantu euskaldun
eta afrikarren batekin tartean.    

Txikiek amaitu bezain laster na-
gusiek hartuko dute lekukoa. Era
askotako kantuak eskainiko dituz-
te. Aurreskuaren zatietako bat
kantatu ondoren,abestuko dituz-
ten abestietako batzuk estreinako
aldiz entzungo dira: Javier Busto-
ren Shorters gloriaeta Itsasoa laino
dago euskal doinua. 

Joxe Mari Iparragirreren Trapu
zarrakabestiarekin emango diote
bukaera. Kantuaren jatorrizko
izenburua Alegiako traperoarida;
1850. urte inguruan konposatu
zuen, Ramon Batista garai hartako
Alegiako traperoari eskaintzeko.
Iparragirrek ondo ezagutzen zuen
Alegia, Anjela Kerejetarekin ez-
kondu baitzen.

Bukatzeko, 14:30ak aldera, baz-
kari-legea egingo dute Txintxarri
jatetxean. Txintxarri Abesbatza
Kultur Elkarteak «eskerrak eman
nahi dizkiegu urtean zehar elkar-
tearen jarduera aurrera eramaten
laguntzen duten instituzio, herri-
ko elkarte eta herritar guztiei».  

Markel Olano eta Rafa Uribarren, herrian
IKAZTEGIETA ]Atzo Ikaztegietako Udalak harrera egin zien Markel Olano Gipuzkoako Ahal-
dun Nagusiari eta Rafa Uribarren Foru Aldundiko Landa Garapeneko diputatuari eta Maite
Peñacoba bere aholkulariari. Batez ere, udaletxea eraikinaren aurreproiektua aurkeztu zie-
ten, «nahiko egoera kaxkarrean baitago». Kiroldegia, eta ostatua ere ikusi zituzten herrian
zehar egin duten ibilbidean. N. U. 

Joxepi Saralegi omendu dute Zumadin
AMEZKETA ]39 urtez irakasle izan den Joxepi Saralegi amezketarrak omenaldi xume baina
beroa jaso zuen atzo Zumadi eskolan. Atzo, Joxepiren azken eskola egunean, bertsoak eta
antzerki barregarri bat eskaini zizkioten: Afrikako biztanleak ere izan ziren... 14 ikasle izan
ditu aurten Joxepik eta haien eskutik landare eder bat eta kantatutako bertsoak idatzirik ere
jaso zituen. «Eskerrik asko, Joxepi!». N. U.

Pandero-jotzaileak, jotzera ateratzeko zain.N. URBIZU 

Ergonen «giro ezinhobea»
Amezketa ›› Musika
eskolaren jaialdia izan zen
eta jende ugari hurbildu
zen ikustera eta zerbitzu
honi laguntza ematera.

N. URBIZU

Amezketan musika ikasteko auke-
ra musika eskolak ematen du: me-
rito handia duen egitasmoa da eta
herriari beste kolore bat ematen
dio. Atzo musika eskolaren aldeko
jaia izan zuten eta horretarako
gaztain erreak, txokolatea eta otar-
tekoak prestatu zituzten, diru ho-
nekin izaten dituzten gastuei aurre
egiteko. 

Baina jakiez gain, musika eskai-
ni zuten: arratsaldean, Altuna
Anaiak pilotalekuan trikitixa eta
pandero doinuak jo zituzten ikas-
leek, Irma irakasleak erakutsita.
Iluntzean, berriz, gitarra kontzer-
tua eman zuten eta hauekin batera,

Jose baxu-jotzailea aritu zen,
abestiak atontzen. Neska hauen
irakaslea Maite da eta Andoaindik
joaten da eskolak ematera. 

25 litro txokolate prestatu zuten
eta laster bukatuko zen, zegoen
giro hotzarekin ederki sartzen bai-

tzen. Gaztain erreak prestatzeko
kontzertuaren bitartean hasi zi-
ren, bi danbolin hara eramanda.
Suak ere eskertu egin ziren. Jende-
aren laguntza «oso eskertzekoa
izan zen»: datorren urtean berriz
izango dute musika eskola.

Irati Mujika Soto del
Realen espetxeratu dute
Amezketa ›› Torturak
salatu dituela azaldu du
abokatuak; atzoko bilkuran
mozioa onartuta, gaur
manifestazioa izango da.

ERREDAKZIOA

Atzo egunean zehar Irati Mujika
amezketar gaztea Fernando Gran-
de-Marlaska Espainiako Auzitegi
Nazionaleko epailearen aurrean
deklaratzera deitu zuten. Astele-
henaz geroztik inkomunikatuta
jarraitzen zuen, eta Segikoa izatea
eta kale erasoak antolatzea lepora-
tu dio epaileak espetxeratzeko.
Madrilgo Soto del Real espetxera
eraman zuten atzo arratsaldean.

Irati Mujika inkomunikaturik
egon zen, atzo arte, familiak azaldu

bezala, eta harekin egoteko eskae-
ra egin bazuen ere ez zieten utzi.
Abokatua, ordea, Mujikarekin
izan zen 2 minutuz, eta «psikologi-
koki, emakume bezala eta fisikoki
torturatua» izan dela salatu zuela
adierazi zuen. Familiak bihar ikusi
ahal izango du. Oihan Atauneri eta
Mikel Beuntzari delito bera egotzi
diete ere.  

Gaur manifestazioa herrian
Atzo iluntzean ezohiko bilkuran
mozioa onartu zuten ondorengo
puntuekin: «Inkomunikazioa eta
tortura salatzea, sendiari elkarta-
suna adieraztea eta Amezketako
Udalak gaurko 17:30eko manifes-
tazioa deitzea». Jexux Iñurrita al-
kateak hau isila izatea eskatu zuen,
baina herritarrek ez dela horrela
izango esan zioten.

Gaurko Sokatira
Txapelketan aldaketak
IBARRA ]Gaur Ibarran Lauko Eus-
kadiko Sokatira Txapelketa izango
da baina aldaketa bat izango da:
Sokarri Bk ez du esku hartuko 320
kilokoan, beraz, 7 talde lehiatuko
dira eta ez zortzi. Bestalde, txapel-
keta osoa ez da liga sistemaz joka-
tuko.

Ipuin kontalaria umeentzat
izango da etzi
TOLOSA ]Etzi 18:00etan, 3-6 urte
bitarteko haurrentzat, Miriam
Mendoza ipuin kontalariaren
saioa izango da Haur Liburutegian.
Gurasoek parte hartzea gomen-
datzen da, aukera ona baita etxean
ipuinak nola kontatu ikasteko. 

Arrospide Atutxa II.arekin
Bizkaiko finalean ariko da 
LEABURU ]Bizkaiko II. Aizkolari
Openeko finala izango da bihar
12:00etan, eta Durangon izango
da. Bertan parte hartzen Ezkurdi
frontoian izango den finalera
Arrospide leaburuarra eta Atutxa
II.a bikotea iritsi da. Sarrera dohain
izango da.

Txerri Bodaren baitan
bihar bazkaria egingo dute
HERNIALDE ]Hernialden, asteburu
honetan zehar Txerri Boda ospa-
tuko dute. Honen baitan, bihar,
hain zuzen ere, bazkaria antolatu
dute. Bazkari hau Erniobide elkar-
tean izango da, eta dagoeneko
ezin da izena eman.  

L Laburrak



›› GUARDIAKO FARMAZIAK
] Ibarra. Iturrioz, I. 
Euskal Herria, 3. 943 670915.
]Leitza. Campos, M.Z. 
Elbarren, 52. 112.

HITZAK ez du bere gain hartzen
egunkarien adierazitako esanen
eta iritzien erantzunkizunik.

Tolosa Herria Hedabideak
S.L.ko kideak: 

Gipuzkoako
Foru
Aldundia 

Hitza-k Bai
Euskarari 

eta Tolosaldeko eta
Leitzaldeko beste 77 eragile

Urrezko ezteiak.
Genobeba Murua-Joakin Azkue

eta 
Rufina Azkue-Jesus Eizagirre. 

Bi bikoteen artean 
gaur 100 urte ezkondu zinetela.

Muxu pila bat 
familia guztiaren partetik.

AAgurrak

Urte askoan!
Saigots Iglesias (Ibarra). 

Etzi zure lehen urtea. 
Txokolatezko muxuak 

zure anaia Ireber, Eloy eta 
Zuriñeren partetik.

Zorionak!
Zorionak parejita! 


